REZIME RADA

Registriranje i praćenje neurorizične djece najduže je primjenjivana strategija ranog otkrivanja neurorazvojnih odstupanja kod djece. Neurorizičnu djecu potrebno je rano prepoznati i razvrstati u visoko ili niskorizičnu grupu i tada postaviti smjernice za dalju obradu, praćenje i habilitaciju. S ciljem utvrđivanja povezanosti neurorizične novorođenčadi u odnosu na gestacijsku dob, porođajnu masu i Apgar skor te analiziranje prenatalnih, perinatalnih i postnatalnih faktora rizika kod neurorizične novorođenčadi i njihove korelacije sa neonatalnim morbiditetom provedeno je istraživanje retrospektivnom analizom medicinske dokumentacije majki i novorođenčadi u Klinici za ginekologiju i akušerstvo Univerzitetskog kliničkog centa u Tuzli, u vremenskom periodu od 01.01.2010. godine do 31.12.2010. godine. Uzorak ispitanika činilo je 379 živorođene novorođenčadi i njihove majke koje su rodile u gestacijskoj dobi od 28. do 42. nedjelje, a koji su imali bar jedan od riziko faktora za nastanak neuroloških poremećaja.

Za testiranje statističke značajnosti među uzorcima u zavisnosti od udruženosti riziko faktora te povezanosti broja riziko faktora i porođajne mase i vrijednosti Apgar skora, povezanosti broja riziko faktora sa prisustvom asfiksije, infekcija i RDS korišteni su parametrijski ili neparametrijski testovi, x2 test i t-test. Statističke hipoteze testirane su na nivou od α=0.05, tj. razlika među uzorcima smatrala se značajnom ako je p<0,05.

Na temelju dobivenih rezultata zaključeno je da postoji povezanost broja riziko faktora i porođajne težine i Apgar skora i što je novorođenče imalo veći ukupan broj riziko faktora, imalo je nižu porođajnu težinu, te niže Apgar skorove u mjerenjima na 1 i 5 minuti. Analizom povezanosti broja riziko faktora i morbiditeta novorođenčadi zaključeno je da što je novorođenče imalo veći ukupni broj riziko faktora češće je imalo asfiksiju, RDS, infekciju i druge bolesti. Od ukupnog broja novorođenčadi sa rizicima za neurološko oštećenje njih 340 (89,7%) sa niskim  i 39 (10,3%) sa visokom neurorizičnošću.

Na osnovu analize učestaloti broja prenatalnih, perinatalnih i postnatalnih riziko faktora unutar grupe neurorizične djece zaključeno je da postoji statistički značajna razlika u učestalosti broja prenatalnih, perinatalnih  i postnatalnih riziko fktora te da su najzastupljeniji postnatalni riziko faktori. 

